
（74a）
壹、辨是否有一切智人
（壹）外人難
問曰：

一、總難
汝說「金剛三昧，唯一切智人
有，餘人所無」，

若是三昧但一切智人有，餘人無者，即無是三昧。何以故？無一切智人故。

二、別難
（一）以有量有邊智慧，不應知無量事；是故應無一切智人
1、所知法無量無邊，故無一切智人

何以故？所知法無量無邊，而智慧有量有邊，以此有量有邊智慧，不應知無量事。如今現閻浮提，水、陸眾生過諸算數。是眾生三品：若男、若女、非男非女。在胎、孩童、少壯、衰老，苦、樂等法。過去、未來、現在諸心、心數法，及諸善、惡業，已集、今集、當集，已受報、今受報、未受報。萬物生滅，及閻浮提中，山河、泉池，草木、叢林、根莖、枝葉、花果，所可知者，無有邊際；餘三天下
亦如是。如
四天下，三千大千世界物亦如是。如＊三千大千世界物，一切世界所可知物，亦如是。但世間數尚無量、無邊，難可得知，何況諸閻浮提、諸世間中，眾生、非眾生諸物分？以是因緣當知：所可知物無量無邊故，無一切智者。

2、大智不能自知、若有他智能知此智，則墮無窮過；故無一切智人

若謂「智慧有大力，於所知法中無障閡
故，遍知一切。可知法如虛空遍在一切法中，是故應有一切智人」者，

﹙1﹚大智不能自知
是事不然！智大力可爾。大
智不能自知，如指端
不自觸，是故無一切智。

﹙2﹚更無智能知此智
若謂「更有智，能知是智」，

是亦不然！何以故？有無窮過
故。

智
若自知、若以他知，二俱不然。若是智＊有無量力，以不自知故，不得言「有無量力」。是故無有能知一切法智
，無知一切法智故，則無一切智者。何以故？一切智者，以智知一切法故
。

3、合百千萬億智人，尚不能盡知一切法，何況一人；是故無有一人能知一切法

復次，所知法無量無邊，若和合百千萬億智人，尚不能盡知，何況一人？是故無有一人能知一切法，無有一切（74b）智。

（二）佛不用《韋陀》等外經故，非一切智人

若謂「不以遍知一切山河、眾生、非眾生故，名一切智人。但以盡知一切經書故，名一切智人」者，
是亦不然！何以故？佛法中不說《韋陀》
等經書義。若佛是一切智人
者，應用《韋陀》等經書，而實不用，是故佛非一切智人。

又，四《韋陀羅經》，今世尚無盡能知者，況有盡知一切經書，是故無有一切智人。

（三）有經書能增長貪、瞋等，佛若知此事則有貪、瞋等；若不知，則不名一切智人

1、歌舞音樂等能增長貪欲，知此事者即有貪欲；若不知則不名一切智人

復次，經書能增長貪欲，歌舞音樂等，若一切智人知是事者，即有貪欲。是經書者
是貪欲因緣，若有因必有果。若一切智人不知此事，則不名一切智人。

2、治世經書等能助瞋恚，知此事者即有瞋恚；若不知則不名一切智人

復次，有諸經書能助瞋恚，喜誑於人，所謂治世經書等。若知是事，則有瞋恚。何以故？有因必有果故。若不知則不名一切智人，是故知無一切智人。

（四）世尊不盡知未來事，故佛非一切智人

1、佛無經書預記某人於未來難佛一切智人

復次，佛不必盡知未來世事。譬如我今難一切智人，佛無經書豫
記：是人如是姓、如是家、在某處，以如是事難一切智人。若謂佛盡知，何以故不說是事？若說經者，經中應有，不說是事，是故知非一切智人。

2、佛受調達出家，故不知未來事

復次，佛若盡知未來世事，應當豫＊知調達出家已
破僧
；若知者，不應聽出家。

3、佛不知木機、激石，於中經行

復次，佛不知木機、激石。
佛若豫＊知者，則不應於中經行。 

4、佛不能預知旃遮婆羅門女以婬欲謗，故非一切智人

復次，佛不知旃遮婆羅門女以婬欲謗。
若佛先知，應告諸比丘，未來當有是事。

5、佛不能預知梵志殺孫陀羅女於祇洹塹中埋，故非一切智人
復次，有梵志嫉佛故，於餘處殺梵志女——孫陀羅，於祇洹塹
中埋。
佛不知是事，若知是者，應於諸梵志所救此女命。

至調達所推石下，不說婆羅門女、梵志女事，以不知故；當知佛不盡知未來世，是故（74c）非一切智人。

6、佛不能預知入婆羅門聚落乞食空鉢而出，故非一切智人

復次，佛入婆羅門聚落乞食空鉢而出，不能豫知魔時轉諸人心，乃至不得一食；
佛若知者，則不應入婆羅門聚落。是故
知「佛不盡知未來事」。

7、佛不知阿闍世王放醉象欲害佛，故非一切智人

復次，阿闍世王欲害佛故，放守財醉象。
佛不知故，入王舍城乞食，若豫＊知者，則不應入城
。是故
不知未來事，不知未來事故，則非一切智人。

8、佛不能預知三月食馬麥，故非一切智人

復次，佛不知惡涅達多請佛因緣，即受其請，將諸比丘，詣韋羅闍
國。是婆羅門忘先請故，使佛食馬麥。
若佛豫知
，則不應受請，三月食馬麥。是故知佛不知未來事，不知未來事故，則非一切智人。

9、佛不知須涅叉多羅惡心，收為弟子，故非一切智人

復次，佛受須涅叉多羅為弟子故，則不知未來事。是人惡心堅牢、難化，不信佛語。
佛若知者，云何受為弟子？受為弟子故，則不知未來事，不知未來事故，則非一切智人。

10、佛不知未來事，未能事先制戒，故非一切智人

復次，若佛是一切智人，則應防護未有犯罪者，當為結戒。以先不知結戒因緣，有作罪已，方乃結戒，則不知未來事。不知未來事故，則非一切智人。

（五）佛若是一切智人，應以耆年、貴族、智慧、禪定、得果、斷結、神通等為上座

復次，佛法但以出家受戒歲數
，處在上座，恭敬禮拜。不以耆年
、貴族、諸家、功德、智慧、多聞、禪定、果、斷
、神通為大。若是一切智者，應以耆年、貴族、諸家、功德、智慧、多聞、禪定、果、斷、神通為大，供養恭敬。若如是者，名為善制。

歲數者，受戒年數，如五歲道人，禮六歲者。

貴族者，世間有四品眾生──婆羅門、剎利、韋
舍、首陀羅
。首陀羅應恭敬韋舍、剎利、婆羅門，韋舍應恭敬剎利、婆羅門，剎利應恭敬婆羅門。

諸家者，工巧家、商估
家、居士家、長（75a）者家、大臣家、王家等。

於諸家中，其小家應恭敬大家；如是於貧賤中出家者，應恭敬富貴中出家者。

功德者，毀戒人應恭敬禮拜持戒者，持戒者不應禮毀戒者；不行十二頭陀
者，應禮行十二頭陀者；不具足行頭陀者，應禮具足行頭陀者。

智慧者，無智慧人應禮敬有智慧者。

果者，須陀洹應禮敬斯陀含，如是展轉應禮阿羅漢。一切凡夫應禮得果者。

斷者，少斷結使及未斷者，應禮多斷者。

神通者，若未具神通者，應禮具神通者。

佛若如是次第善說供養恭敬法者，是為上說，而實不爾。

是故知非一切智人。

(六)佛不知現在事，非一切智人
復次，佛尚不能知現在事。汝若謂我「云何知佛不知現在事」者，

今當說之：有眾生結使薄者、無業障者、離八難者、堪行深法者、能成正法者，而佛不知。佛成道已，初欲說法，生如是疑：「我所得法甚深、玄遠
、微妙、寂滅、難知難解，唯有智者可以內知；世間眾生貪著世事，此中除斷一切煩惱、滅愛、厭離，第一難見。若我說法，眾生不解，徒自疲苦。」

生如是疑，而實眾生有薄結使，無業障者、有離八難者、堪行深法者、能成正法者，佛不能知如是眾生。是故當知不知現在事。

又作是念：「昔我苦行，五比丘供養執侍，應先利益。今在何處？」作是念已，時，有天告：「今在波羅捺，鹿野苑中。」

是故當知：佛不知現在事。不知現在事故，則非一切智人。

(七)佛不知過去事，故不名一切智人

復次，佛得道已，（75b）受請說法，而作是念：「我今說法，誰應先聞？」 

即復念言：「欝頭藍弗
，此人利智，易可開悟」。爾時，此人先已命終，而佛訪求。時，天告言：「昨夜命終。」

佛又思惟迴心欲度阿羅邏
。天復白言：「是人亡來七日」。

若佛是一切智者，先應知此諸人命終，而實不知。不知過去事，故則不名一切智人。一切智人，法應度可度者，不可則置
。

(八)佛若是一切智人，不應有疑惑語

1.佛疑巴蓮弗城以三因緣壞
復次，佛處處有疑語，如巴蓮弗城，是事當以三因緣壞：若水、若火、若內人與外人謀。

若佛是一切智人者，則不應有疑惑語，是故知非一切智人。

2.佛問比丘為何聚會
復次，佛問比丘：「汝等聚會為說何事?」

如是等問。若一切智人者，則不應問如是等事；以問他故，非一切智人。

(九)佛自稱讚身、毀訾他人，非一切智人

復次，佛自稱讚身，毀訾
他人
，如《經》中說：

「佛告阿難：『唯我一人，第一無比，無與等者。』
告諸比丘：「尼犍子
等，是弊惡
人，成就五邪法。
諸尼犍子等，無信、無慚、無愧、寡聞懈怠、少念薄智」。

又說梵志、尼犍諸外道弟子等，諸不可
事。

若自稱讚，毀訾他人，世人尚愧，何況一切智人！有此事故，非一切智人。

(十)佛經前後相違

復次，佛經始終相違，如《經》中說：「諸比丘!我新得道。」

又言：「我得往古
諸佛所得道。」

世間有智，尚離終始相違
，何況出家一切智人，而有相違。以終始相違故，當知非一切智人。

(十一)結難

是故汝說「金剛三昧
，唯一切智人得」，是事不然！無一切智人故，一切智三昧亦不成。

（貳）論主答

一、總答
答曰：汝莫說此，佛實是一切智人。何以故？凡一切法有五法藏，所謂過去法、未來法、現在法、出三世法、不可說法，唯佛如實遍知（75c）是法。

二、別答

（一）答「以有量有邊智慧，不應知無量事」疑

1.答「所知法無量無邊」疑

如汝先難「所知法無量無邊，故無一切智人」者，

我今當答：若所知法無量無邊，智亦無量無邊。以「無量無邊智」知「無量無邊法」，無咎
。

2.答「若有他智知此智，則有無窮過」疑
若謂「是知，亦應以智知，是則無窮」者，

今當答：法應以智知，智如世間人言：「我是智者，我是無智者；我是麁智者，我是細智者。」以是因緣，以智知智故，則無無窮過。如以現在智知過去智，則盡知一切法，無有遺餘
。

復次，如人數他通身
為十，知亦如是。自知亦知他，則無有咎，如燈自照亦照他。

3.答「合百千萬億智人，尚不能盡知一切法，何況一人」疑

如汝所說：「和合百千萬億智人，尚不能盡知一切法，何況一人知」者，

是事不然！何以故？一切智慧人能知眾事；雖復眾多無有智慧，不能有所知。如百千盲人，不任作導；一人有眼，任為導師。是故汝以一人為難，雖復多智，於佛則無智。是事不然！ 

﹙二﹚答「佛不說《韋陀》等外經」疑

1、「《韋陀》等外經無善集滅法」

汝謂「佛不說《韋陀》等外經，故非一切智人」者，

今當答：《韋陀》中無善寂滅
法，但有種種諸戲論
事。諸佛所說，皆為善寂滅故。佛雖知《韋陀》等經，不能令人得善寂滅，是故不說。

2、《韋陀》因有「四顛倒」故，不能令人得善寂滅
問曰：「《韋陀》中亦有善寂滅解脫說，世間先皆幽闇都無所有，初有大人出現如日，若有見者得度死難，更有餘導。又說：人身小則神小，人大則神大。身為神宅，常處其中。若以智慧，開解神縛，則得解脫。是故當知，《韋陀》中有寂滅解脫。」

答曰：無是事也！何以故？《韋陀》經中有「四顛倒」
：

(1)常顛倒 

世間無常，而別有常世間。如說一作
天祠
墮落，再亦墮落，三作則不墮，是為無常中「常顛倒」。（76a）
(2)樂顛倒 

世間苦，而說有常樂處，是為苦中「樂顛倒」。

(3)我顛倒 

又說我神轉為子，願使壽百歲。子是他身，云何為我？是為無我中「我顛倒」。

(4)淨顛倒 

說身清淨，第一無比。金銀珍寶，無及身者，是名無淨中「淨顛倒」。

(5)小結 

顛倒則無實，無實云何有寂滅？是故《韋陀》中無善寂滅法。

3、云何《韋陀》中無善寂滅法

問曰：《韋陀》中說「能知韋陀者清淨安隱」，云何言「無善寂滅法」？

答曰：

﹙1﹚能知《韋陀》者雖安隱，但非畢竟解脫
知《韋陀》者，雖說安隱，非畢竟解脫。於異身
中，生解脫想，是說因長壽天，說為解脫。是故《韋陀》中，實無解脫。

﹙2﹚《韋陀》中有三義，因含貪著世樂故，無解脫真智

復次，《韋陀》中，略說有三義：一者、呪願
，二者、稱讚，三者、法則
：

「呪願」名為令我得妻子、牛馬、金銀珍寶。

「稱讚」名為汝火神，頭黑、頸赤、體黃，常在眾生五大
中。

「法則」名為是事應作，是不應作。

如從昴星
初受火法
，而實呪願、稱讚、法則無有寂滅解脫。何以故？貪著世樂，然蘇
呪願，無真智慧，不斷煩惱，何有解脫？

4、答「古法可信、近法不可信」疑

問曰：《韋陀》法自古有之，第一可信；汝言「無善寂滅，故不可信」者，是事不然！何以故？佛法近乃出世，《韋陀》自古久遠，常在世間。是故古法可信，近法不可信。汝言「《韋陀》中無善寂滅法」，是事不然！

答曰：

﹙1﹚時不可信
時不可信──無明先出，正智後出；邪見先出，正見後出，不可以無明、邪見先出故「可信」，正智、正見後出「不可信」。如先有污泥，後有蓮花；先有病，後有藥。如是不可以在先出者為貴
，是故《韋陀》先出，佛法後出，謂不可信者，是事不然！

﹙2﹚錠光諸佛之法，先於《韋陀》而出
復次，過去錠光
等諸佛，皆先出世，其法則古出，《韋陀》是後出。若汝以先久為貴者，此諸佛及法，則應是貴。（76b）
5、答「佛知、不知《韋陀》，二俱有過」疑
問曰：《韋陀》不能作善寂滅，是故佛法中不說；若佛知不能作寂滅，何用知為？若不知，則非一切智人；二俱有過。

答曰：汝語非也，佛先知《韋陀》不能善寂滅，故不說、亦不修行。

6、答「若《韋陀》無有利益，何用知為」疑
問曰：若佛知《韋陀》無有利益故，而說不修習者，何用知為？ 

答曰：大智之人應悉分別是正道
、是邪道
；欲令無量人眾度險惡道
故，行於正道。

譬如導師善分別邪道、正道，佛亦如是，既自得出生、老
、死險道，亦復欲令眾生出，故善知八真
聖道
，亦知《韋陀》等邪險惡道；為離邪惡道故，行於正道故
，但知而不說。

猶如農夫為穀種植，至秋收穫，亦得草[麩-夫+戈]
；佛亦如是，為無上道，故勤行精進得菩提道
，亦知《韋陀》等諸邪道，是故無咎。

7、答「無有人能知四《韋陀》」疑
如汝先說
：「無人能有具知四《韋陀》」者，

此難不然！

﹙1﹚世人念力各自不同，不能以己無能、無知，便言都無智者
世間人各有念力
，有人一日能誦
五偈、有誦百偈、有誦二百偈。若人一日不誦十偈，則謂：無能誦百偈、出
百偈者，此非實語。汝等不能盡知故，便言「都無智者」，若人見一人不能度河，便言「無能度者」，是人不名正說，何以故？自有餘大力者能度，此亦如是。
設使餘人不能盡知，一切智者知之何咎？

﹙2﹚若盡讀《韋陀》能成一切智，脾娑仙人皆讀《韋陀》，何以言無一切智

復次！脾娑仙人
皆讀《韋陀》，亦應成一切智；若有盡讀《韋陀》，何以言「無一切智」？

﹙三﹚、答「有經書能增長貪、瞋等，佛若知此事則有貪、瞋等」疑
若汝言「有經書能生貪欲、瞋恚」者，

我今當答：

1.佛為斷一切眾生貪欲、瞋恚，應知是因緣
若人欲長壽，應離死因緣；佛亦如是，欲斷一切眾生貪欲、瞋恚，應知貪欲、瞋
恚因緣。

2.佛雖知貪欲、瞋恚，不用、不行，無咎
復次！如汝說
「能知生貪欲、瞋恚經書，則有貪欲、瞋恚」者，

無有是處
也。佛（76c）雖知是，不用、不行，故無過咎。如人知死因緣則不死，若行死因緣則死，是事亦爾。

﹙四﹚、答「世尊不盡知未來事」疑

1、答「佛無經書預記某人於未來難佛一切智人」疑
若汝說「不知未來事故，不名一切智」者，

我今當答：

﹙1﹚經中說有難一切智者
此則非難。我等亦知有難一切智者，如《經》中說：「佛告諸比丘：凡夫無智
，有三相：不應思而思、不應說而說、不應作而作。」
是故皆已總說。汝等未來世凡夫，皆在其中。無利益故，何用分別說其名字等？

﹙2﹚今四眾中有善斷疑、能破諸難者，何用先答
若謂「佛知有難，不豫
答」者，

亦不須此！今現四眾中，亦有善斷疑難者，今亦有能破諸難問
者，何用先答？如汝今日現見比丘之中，能破婆羅門者，是故不須先答。

﹙3﹚先亦有答，散在眾經，不具知佛法者不知其處所
又，先時亦有答，散在眾《經》，人不能具知佛法故，不知處所。

2、答「佛受調達出家事」疑
若言「受調達
出家
」事，

我今當答：謂「受調達出家，則非一切智人」者，是語
不然；調達出家非佛所度。

＊因論生論
問曰：若餘人度者，佛何以聽
？

答曰：

﹙1﹚善惡有時，出家無過
善惡各有時，不必出家便惡。調達出家之後，有持戒諸功德，是故出家無過。

﹙2﹚調達十二年持戒、誦法藏，果報不空，必有利益
復次，調達於十二年清淨持戒，誦六萬法藏
；此果報者，當來不空，必有利益。

3、答「佛不知木機、激石，於中經行」疑

汝說「調達機關
激
石」者
，

我今當說：諸佛成就無殺法故，一切世間無能奪命者。

＊因論生論
問曰：若成就不殺法者，何故迸
石而來？

答曰：佛於先世，種壞身業，定報應受；示眾生業報不可捨，故現受，是故自來。

4、答「佛不能預知旃遮婆羅門女以婬欲謗」疑
汝言｢旃遮女，佛不先說｣
者，

我今當答：

﹙1﹚若佛先說旃遮女當來謗我，旃遮女則不來
以旃遮女故譏佛者，不能壞一切智人因緣。若佛先說「旃遮女當來謗我」者，旃遮女則不來。

﹙2﹚佛先世謗人，今必應受
復次！佛先世謗人罪業因緣
，今必應受。

5、答「佛不能預知梵志殺孫陀羅女，於祇洹塹中埋」疑
汝說｢佛何以不遮
孫陀利（77a）入祇洹
｣事
，

我今當答：此事不能壞一切智人因緣：

1.佛無有力令一切眾生盡作樂人。

2.又諸佛離一切諍訟，不自高身、不著
持戒；是故不遮。

3.復次，佛先世業熟故，必應受七日謗。

4.又眾生見佛聞謗不憂、雪
明不喜故，發無上道心，作是願言：「我等亦當得如是清淨心！」

是故無咎。

6、答「佛不能預知入婆羅門聚落乞食，空鉢而出」疑
汝先說「佛入婆羅門聚落，空鉢而出，非一切智人」
者，

今當答：佛不以
飲
食先觀人心，入聚落已，魔轉其意。

＊因論生論
問曰：是事佛應先知「我入聚落，魔當轉人心。」

答曰：佛亦先知此事，為大利益眾生，諸佛非但以受人食故以為利益，度脫眾生。有以清淨心迎逆
、敬禮、和顏瞻視--此皆大利，何必飲食。以種種門利益眾生，非空入聚落。

7、答「佛不知阿闍世王放醉象欲害佛」疑
汝說「佛逆
趣
醉象」者
，

今當答：

﹙1﹚、佛以二因緣故往：醉象得度、障其害佛罪業
佛雖知此事，以因緣故往：以此醉象必應得度；又能障其害佛罪業。

﹙2﹚、佛降伏醉象，令眾人生敬信
復次，此象身如黑山，眾人見此低頭禮佛，皆起恭敬；以是因緣故，佛故
往趣。

﹙3﹚、佛無有過失、惡事
復次，佛趣此象，無有過失。若有惡事，可作此難。

8、答「佛不能預知三月食馬麥」疑
汝難「至隨蘭若
」者，

為受先世業果報故。

9、答「佛不知須涅叉多羅惡心，收為弟子」疑
汝說「畜須洹
叉多羅
為弟子」者，

今當說：

﹙1﹚佛四不護，無所畏故，聽為弟子
佛身、口、意、命，不須守護
，無所畏故，聽為弟子。

﹙2﹚是人常近佛故，心得清淨，是故雖惡，聽為弟子
復次！是人常近佛故，得見種種大神力，見諸天、龍、夜叉、乾闥婆、阿修羅等諸王來供養佛，請問種種甚深要法，心得清淨；心清淨故，得利益因緣，是故雖惡，聽為弟子。

＊因論生論
問曰：此人於佛，多生惡心，是故不應聽為弟子。

答曰：若不聽為弟子，亦有惡心，是故聽為弟子，無咎。

10、答「佛不知未來事，未能事先制戒」疑
汝說「先未作（77b）罪時，何以不制戒」，

今當答：

﹙1﹚佛說八聖道
佛先結戒，說八聖道：正見、正思惟、正語、正業、正命、正精進、正念、正定。說是至涅槃道故，已說一切諸戒。

﹙2﹚佛說三學
復次！佛說三學—善學戒、善學心、善學慧，當知已說一切諸戒。

﹙3﹚佛說一切惡決定不應作
復次！佛告諸比丘：「一切惡決定不應作。」是不名「先結戒」耶？

﹙4﹚佛說十善道
復次！佛說十善道：離殺、盜、婬、兩舌、惡罵、妄言、綺語、貪嫉、瞋恚、邪見，不名「先結戒」耶？

﹙5﹚佛說一偈為布薩法
佛先十二年中，說一偈為布薩法；所謂：「一切惡莫作，一切善當行，自淨其志意，是則諸佛教。」是故當知先已結戒。

﹙6﹚佛說遠離諸小惡因緣
復次！佛說：「諸小惡因緣皆應當離。」如說：「離身諸惡行，亦離口諸惡，離意諸惡行，餘惡悉遠離。」如是說者，當知先已
結戒。

﹙7﹚佛說諸守護法
復次！佛先已說：「諸守護法。」如說：「護身為善哉，能護口亦善，護意為善哉，護一切亦善；比丘護一切，得遠離諸惡
。」如是說者，當知先已結戒。

﹙8﹚佛舉善相以明戒
復次！佛先說善相，如說：「手足勿妄犯，節言慎所行，當樂守定意，是名真比丘。」如是說者，當知先已結戒。

﹙9﹚佛說沙門四法
復次！說沙門法故，當知先已結戒，沙門有四法：

一、於瞋不報，二、於罵默然，三、杖捶能受，四、害者忍之。

﹙10﹚佛說四念處
復次！佛說四念處：觀身、觀受、觀心、觀法，是涅槃道住處故，當知先已
結戒。

﹙11﹚佛說不聽許微小惡，何況其他惡業
若微小惡尚不聽
，何況身、口惡業。如是等因緣，當知（77c）先已結戒。

﹙12﹚結說：佛先總說戒，後有犯者，教令懺悔
如王者立制
：「不應作惡！後有犯者，隨事輕重，作如是罪，如是治之。」佛亦如是：先總說戒，後有犯者，說其罪相；如有作惡者，教令懺悔：作如是罪，應如是懺——不見擯、滅擯、不共住
等；成如是事故，後乃結戒。

《十住毘婆沙論》卷第十

《十住毘婆沙論》卷11
〈四十不共法中難一切智人品之餘〉第22
(大正26，77c15-79a7)
﹙五﹚答「應以耆年、貴族、諸家、功德、智慧、多聞、禪定、得果、斷結、神通等為上座」疑
1.耆年、貴族、諸家


汝說「耆年、貴族家等，應為上座」，

今當答：道法
中，耆年、貴族、家等，於道無益。何以故？生佛法中，名為貴族、好家中生；從受大戒數其年數，名為耆年。

汝謂「耆年應供養」者，

先出家受戒非是大耶？

又，從受戒以後，無有諸姓
等差別。諸比丘受大戒，名為生在佛家，是則失先大、小家，名皆為一家。

2.功德

﹙1﹚持戒

汝說「持戒」者，出家在先，持戒日久，長夜護持，年歲多故，應為上座。如結戒
中說。

汝說「持戒之人不應禮破戒」者，

今當答：破戒人尚不應共住，何況禮拜供養？以其自言是比丘故，隨其大小而為作禮，如禮泥木天像，以念「真天」故。佛勅
年少應禮上座，順佛教故，則便得福。

﹙2﹚頭陀
汝說「以頭陀故，應敬禮」者，

今當答：若頭陀人
有五種故，難得分別：一者、（78a）愚癡無所知故，貪受難法，二者、鈍根悕望得利，三者、惡意欺誑於人，四者、狂亂，五者、作念：頭陀法者，諸佛賢聖所共稱讚，以其隨順涅槃道故。

是五種人行頭陀法，真偽難別。

3.多聞

「多聞」者，多聞之人亦如頭陀，難可分別。何以故？或以樂道故多聞、或以利養故多聞；如是等亦難分別。

又，佛法貴如說行，不貴多讀、多誦。

又，如佛說「行一法句能自利
益，名為多聞」。

4.智慧

「智慧」亦如是，若不能如所說行，何用智慧為？

是故不以智慧故說為上座。譬如世間現事，弟雖多聞、多智，而兄不為作禮。是故不以智慧故，先受供養、禮拜。如是雖多聞智慧，應禮先受戒者；若先供養多聞智慧者，則為鬪亂
。

5.得果、斷結、神通
餘「得
沙門果、斷結、得神通」最難知。是
人得果、是不得果？是多
斷結、是少斷
結？是得神通、是不得神通？不可以此為上座。若同得「道果、斷結、神通」，誰為上座？是故隨佛教行，最為第一。

﹙六﹚、答「釋尊不能盡知現在事」疑

汝說「佛於說法生疑」，

今當答：

1.佛不言「我都不說法」
佛於深法尚不有疑，何況應說、不應說中，而有疑乎？佛不言：「我都不說法。」但云：「心樂閑靜、不務
興
事，而後於說法中無咎。」

2.佛思惟「我法甚深，而可度者少」
復次，諸外道言：「佛為大聖，寂默無戲論，何用畜眾而教化為？設使教化，亦不可盡。似如分別，何用說法？畜養弟子，是貪著相。」 

是故佛自思惟：我法甚深，智慧方便無量無邊，而可度者少，是故自言：「不如默然。」

3.佛為避譏嫌，令梵天求請說法
又，防外道所譏呵故，令梵天王求請說法。即時梵天王等白佛言：「眾生可愍，中有利根、結使薄者，易（78b）可化度。」是故受諸梵王等請。如人得大寶藏應示餘人，如是諸聖自得法利，亦應利人。

﹙七﹚、答「佛不知過去事：不知阿蘭迦蘭等，先已命終，欲為說法」疑
如汝所說「佛不知阿蘭迦蘭等，先已命終，欲為說法」者，

今當答：

1.佛但念此人堪任化度，而不念其生死
佛不念其死與不死，但念此人結使微薄、堪任
化度，隨所念處則有智生。是故佛先自說，而後天告，理故宜然
。

2.佛欲斷諸天人民之疑
又，佛先出家，就此二人曾經宿止，諸天人民儻
能
疑佛受其妙法、餘處得道。佛欲斷彼疑故，即時唱言：「彼人長衰
如此，妙法如何不聞」。

＊但念五比丘可度因緣，不念其住處
推
如是義，五比丘事亦復可知，但念其可度因緣，不念其住止
所在；後念住處，即便得知。是故不應破一切智人。

﹙八﹚、答「佛若是一切智人，不應有疑惑語」疑
1.巴連弗城破因緣不定，不可定說

汝言「疑說巴連弗城壞」者，

今當答：是城破，因緣不定，不定因緣而定說者，是則為過。

又，我先說
四十不共法中，諸佛「善知不定」，答者則不受此難。

2.佛欲種種說法，或欲結戒，或隨俗法，知而故問
汝說：「佛問諸比丘，汝等聚會為何？」

所說，今當答：佛將欲說法門故，作如是問；或欲結戒故，命
其自說；如是種種說法故，問而無咎。世間亦有知而復問——如見人食，問言：「食耶？」如天寒時，問言：「寒耶？」佛亦如是知而復問，隨俗無咎。

﹙九﹚、答「佛自稱讚身，毀訾他人」疑

汝言「自讚毀他，非一切智人」者，

今當答：

1.答「自讚」疑

﹙1﹚佛不貪自、不恚他、不增上慢

佛不貪身，不貪供養；不恚他人；不增上慢。所以自說「我於世間最第一」者，有信眾生諸根猛利，捨惡知識，以我為師，是人長夜當得安隱；是故佛自讚身。

﹙2﹚為鼓勵他人精進
復次，有人求第一樂
道，而有懈怠，不能精進，是故佛言：「無上
利中，不應懈怠。我於世間，第一導師，善說正法，宜勤精進，可得道果。」

如是等因緣，自讚其身，非（78c）為自貴、輕賤他人。

2.答「毀他」疑
「呵惡人」者，欲令除滅惡法，非為憎恚眾生。有人求如法利，其心清淨質直，而與惡知識和合，欲令遠離此故，而呵罵之。未得佛時尚以髓、腦施人，何況成佛而當呵罵？

﹙十﹚、答「佛經前後相違」疑

汝說「佛法初後相違」，

今當答：佛法中，無有「始終相違」事，汝等不知佛法義故，以為相違。是涅槃道者，從迦葉佛滅已來，無復人說，亦無人得，是故言「我新得道
」；餘處復說「我得故道
」。是道，錠光等諸佛所得
，所謂「八聖道能至涅槃」，一道一因緣故，名為「故道」。是故當知佛成一切智。

貳、問答「一切智」
問曰：所言「一切智」者，云何名為一切智？為知一切故，名為一切智耶？

答曰：
一、知及所知，名為一切
一切智者，知可知。

可知者，五法藏：過去、未來、現在、出三世、不可說；所用知此五藏者，名為知。是故知及所知，名為一切。

＊因論生論
﹙一﹚辨：一切非是一
問曰：知可知，名
一切者，是事不然！何以故？是法但是一，可知知亦是可知故。如世間言：是人知利、是人知鈍。

答曰：若一切是一者，則寒、熱相違
皆應是一；明闇、苦樂諸相違事亦應是一。但是事不然。是故不得言「一切皆是一」。

﹙二﹚辨：無「同執」過
問曰：汝所執亦同此過，若「可知是一」者，苦、樂等亦應是一，而實不一。

答曰：

1.不言一切可知是一
我不言「一切可知是一」；汝所執「一切皆是一」，是故不與汝同過。

2.自受執中過，不應復說他人過

復次，汝說「同有過」故，汝自執中有過。若人自受所執中過，即墮負處
。汝知所執有過，不應復說他過；是故汝說「同有過」者，是事不然。

3.不能以「可知」知「知」
復次，若謂「知、可知二法為一」者，應用「可知法」知瓶、衣等物；而實用知知一切物。若謂「瓶、衣等，於（79a）知無異」者，今瓶、衣等不能知物，即應有異，而實用知知一切物。

如是處處有過故，不得言「一切皆
是一」。

二、知、所知，名為一切；知一切法故，名一切智者
復次，知、所知是二，名為一切；知是一切法故，名如來、名一切智者。

叁、結說：因金剛三昧有一切智人
是一切智人，因金剛三昧
，是故金剛三昧成。汝先言「金剛三昧不成，一切智不成」者，是事不然！
◎

� 一切智者（梵語sarvajña，巴利語sabbaññu）。指如實證得一切智慧之覺者，乃佛之別稱與「一切智人」、「一切智藏」同義。（《佛光大辭典》，p.16）


� 三天下：四大洲（或說四天下）當中，除了閻浮提外的其他三大洲，也就是指東勝身洲、西牛貨洲、北俱盧洲。參見瓜生津隆真《十住毘婆沙論（Ⅱ）》（《新國譯大藏經》13，p.231n.2）


�〔如〕－【宋】【元】【明】【宮】＊[＊ 1]。（大正26，74d，n.1）


� 障閡：阻礙隔閡。（《漢語大詞典（十一）》，p.1099）


閡〔ㄏㄜˊ〕：阻礙，妨礙。（《漢語大詞典（十二）》，p.115）


� 大＝但【宋】【元】【明】【宮】。（大正26，74d，n.3）


� 端：頂部，鋒尖，末梢。（《漢語大詞典（八）》，p.394）


� 無窮過：無限溯及的過錯。參見瓜生津隆真《十住毘婆沙論（Ⅱ）》（《新國譯大藏經》13，p.231，n.4）


� 智＝知【宋】【元】【明】【宮】＊[＊ 1]。（大正26，74d，n.4）


� 智＋（知不）【宋】【元】【明】【宮】。（大正26，74d，n.5）


�〔故〕－【宋】【元】【明】【宮】。（大正26，74d，n.6）


�《韋陀》：


[1] 隋‧吉藏著《百論疏》卷1〈捨罪福品1〉(大正42，251a22-26)：「四皮陀者：一、荷力皮陀，明解脫法。二、冶受皮陀，明善道法。三、三摩皮陀，明欲塵法，謂一切婚嫁欲樂之事。四、阿闥皮陀，明呪術算數等法。本云皮陀，此間語訛，故云韋陀。」


[2]四吠陀，古印度婆羅門教的四部根本聖典。又作四韋陀、四圍陀。雅利安族初住於印度西北境時，崇拜日月風雲、水火山川等自然現象，相信有神靈而對之祈禱現世幸福…逐漸產生讚頌神靈及祈禱祭祀等詩歌，經彙集成四部寶典，即四吠陀︰ 


      (1)梨俱吠陀（Ṛg-veda，讚誦明論）︰係雅利安文學最古且最重要的文集，內分十卷，計集上古讚美詩一○一七篇、一○五八○頌而成；以讚頌一切自然力量的功德為主。


      (2)娑摩吠陀（Sāma-veda，歌詠明論）︰係一部歌詠集，為婆羅門僧祭酒時所歌唱。共有一五四九頌，除七十五頌外，餘皆自梨俱吠陀中摘出。 


      (3)夜柔吠陀（Yajur-veda，祭祀明論）︰為一部獻祭的禱詞，分作黑、白二本，內文半為頌詩半為散文。


      (4)阿闥婆吠陀（Atharva-veda，禳災明論）︰多屬神呪，乃控制神鬼之法。內含七三○篇、六千頌。散文與韻文兼收。 （《中華佛教百科全書(四)》，p.1581）


�〔人〕－【宋】【元】【明】【宮】。（大正26，74d，n.7）


�〔者〕－【宋】【元】【明】【宮】。（大正26，74d，n.8）


� 豫＝預【宋】【元】【明】【宮】＊[＊ 3]。（大正26，74d，n.9）


� 已：必，一定。《漢書‧灌夫傳》：“夫不好文學，喜任俠，已然諾。”顏師古注：“已，必也。謂一言許人，必信之也。”（《漢語大詞典（四）》，p.70）


� [1] 印順導師著《華雨集第三冊》，p.28-p.29：「提婆達多以五法為教而破僧，經過如下：


一、提婆達多等議決，再向釋尊提出，希望釋尊能採取五法…提婆達多這一著，是相當利害的：因為如釋尊採用而制為必學的戒法，那是提婆達多的苦行主義勝利了。他在僧伽中，也自然提高到領導地位。如釋尊不採用，那就可以標榜苦行，自以為精進。「瞿曇（釋尊）不盡形壽持，我能盡形壽持」，超佛一等。


二、提婆達多與他的伴黨，不斷宣傳五法，以為這才能迅速而容易解脫。


三、恰好逢到那年饑饉，比丘們在安居期中的生活，相當艱苦。提婆達多獲得王家的護持，所以隨從他的部分比丘，生活過得比較好。這是個有利的時機，提婆達多就在大眾中，提出五法來進行表決（「行籌」）結果，有五百位初學比丘，贊同他的意見。這樣他就率領這一群比丘，到伽耶山住下，而在同一界內自行布薩說戒…對佛說的經教，比丘僧的制度服裝，也多少修改…成立新的僧伽，就這樣達成了破僧的目的。」


[2] 另詳參《根本說一切有部毘奈耶破僧事》卷14(大正24，169b)；《善見律毘婆沙》卷13〈舍利弗品13〉(大正24，768b25-769b25)；《鼻奈耶》卷2(大正24，860a)；《五分律》卷25(大正22，164a)；《四分律》卷46(大正22，909b)。《十誦律》卷36(大正23，258b)；印順導師著《華雨集第三冊》〈論提婆達多之「破僧」〉，p.1-p.37。


� [1]《根本說一切有部毘奈耶藥事》卷18(大正24，94b13-17)：「時諸苾芻，復白佛言：大德世尊，先作何業，成正覺後，紫橿木槍，刺佛足傷？佛告諸苾芻：如來往昔，自作斯業，今還自受，廣說乃至頌曰：『假令經百劫，所作業不亡，因緣會遇時，果報還自受。』」另參見《佛說興起行經》卷上(大正4，168a14-170b4)；《佛說興起行經》卷下(大正4，170b12-c20)。


木槍：古代兵器。木杆一端裝有尖銳的金屬頭，用於刺擊。亦有兩端裝有尖頭者。（《漢語大詞典（四）》，p.659）


[2] 以下之說明參見「佛受九罪報」，請參見《大智度論》卷9〈序品1〉(大正25，121c7-15)：「問曰：若佛神力無量，威德巍巍，不可稱說，何以故受九罪報？一者、梵志女孫陀利謗，五百阿羅漢亦被謗。二者、旃遮婆羅門女繫木盂作腹謗佛。三者、提婆達推山壓佛，傷足大指。四者、迸木刺腳。五者、毘樓璃王興兵殺諸釋子，佛時頭痛。六者、受阿耆達多婆羅門請而食馬麥。七者、冷風動故脊痛。八者、六年苦行。九者、入婆羅門聚落，乞食不得，空鉢而還。」


[3] 關於「佛受九罪報」之內容，另詳見《長阿含經》卷2《遊行經》(大正1，15a11-b19)；《雜阿含經》卷44〈1181經〉(大正2，319b15-c12)；《雜阿含經》卷39〈1095經〉(大正2，288a11-29)；《增壹阿含經》卷26〈等見品‧2經〉(大正2，690a13-693c9)；《增壹阿含經》卷47〈放牛品‧9經〉(大正2，803b11-20)；《佛說興起行經》(大正4，163c11-174b3)；《佛說義足經》卷下《須陀利經》(大正4，176b12-177c19)；《菩薩從兜術天降神母胎說廣普經》卷7〈行品〉(大正12，1055c15-1056b27)；《十誦律》卷26(大正23，187b6- 189a5)；《根本說一切有部毘奈耶藥事》卷18(大正24，94a11-97a23)；《摩訶僧祇律》卷31(大正22，481a2-6)等。


� [1]《大智度論》卷2〈序品1〉(大正25，71b2-6)：「栴闍婆羅門女木杅謗佛，於大眾中言：『汝使我有娠，何以不憂、與我衣食？為爾無羞，誑惑餘人！』是時，五百婆羅門師等，皆舉手唱言：『是！是！我曹知此事。』是時，佛無異色，亦無慚色。」


[2] 另參見《出曜經》卷10〈誹謗品9〉(大正04，663c18-664a17)；《佛說興起行經》卷2(大正04，170c22-172a9)；《大寶積經》卷108(大正11，606a2-20)；《大智度論》卷9（大正25，121c10-11）；印順法師著《初期大乘佛教之起源與開展》，p.166-p.168。


� 塹〔ㄑㄧㄢˋ〕：溝壕。（《漢語大詞典（二）》，p.1187）


� 詳參《佛說興起行經》卷上(大正4，164b21-166a1)；《佛說義足經》卷1〈須陀利經3〉(大正4，176b11-177a17)；《大寶積經》卷108(大正11，606a21-b3)


� 詳參《大寶積經》卷108(大正11，605c7-606a1)；《根本說一切有部毘奈耶藥事》卷18(大正24，94c6-95a3)；《阿毘達磨大毘婆沙論》卷173(大正27，871c29-872a1)。


�（是）＋故【明】。（大正26，74d，n.10）


� 詳參《增一阿含經》卷9〈慚愧品18〉(大正2，590a8-591a7)；《大方便佛報恩經》卷4(大正3，147b23-c7)；《十誦律》卷36(大正23，262a11-263a6)；《根本說一切有部毘奈耶破僧事》卷19(大正24，197b28-198c6)；《鼻奈耶》卷5(大正24，871c20-872b17)；《大毘婆沙論》卷83(大正27，429a12-b2)。


�〔城〕－【宋】【元】【明】【宮】。（大正26，74d，n.11）


� 故＋（佛）【宋】【元】【明】【宮】。（大正26，74d，n.12）


�「韋羅闍」即「毘蘭若」，參見《佛光大辭典(四)》，p.3861： 


「毘蘭若（梵名Vairañjā，巴利名Verañjā）乃憍薩羅國（梵Kauśala，巴Kosalā）之都市名。又作鞞蘭帝市、毘羅然市、鞞蘭若市、隨蘭然市。依據律藏經分別第一波羅夷之記述，釋尊止住於毘蘭若時，遭逢飢饉，無物可食，時值北路馬商人率五百匹馬至此地過雨期，馬商人即將馬麥分食與釋尊與比丘。」


� [1] 詳參《中本起經》卷2〈佛食馬麥品13〉(大正04，162c16-163a21)，《大寶積經》卷108(大正11，606b4-c23)，《根本說一切有部毘奈耶藥事》卷18(大正24，96a12-b7)；《大智度論》卷9（大正25，121c）；《大智度論》卷27（大正25，261a），《大智度論》卷38（大正25，341b）


[2] 另參見印順法師《原始佛教聖典之集成》，p.202-p.205。


� 知＋（婆羅門忘請佛及僧者）【宋】【元】【明】【宮】。（大正26，74d，n.13）


�《佛說處處經》卷1(大正17，526a5-14)：「佛姑子，名須那察多，隨侍佛八年便生念：『與我兄弟俱行，而獨端正有三十二相。』便惡意生，隨佛後掃佛迹，不令人見佛相。復於人中，說佛無道，但言語中人意耳。舍利弗、阿難聞之，便愁憂不樂。佛言：『須那察多不為說我惡，為稱譽佛功德耳？』言語中人意者，人意多病故。佛語舍利弗：『須那察多不挍計，但瞋耳，何以故不計？』佛有三十二相光明、神足，但降伏邪道故，佛數教誡須那察多，正真之言，是邪待之禱，是故瞋耳。」


� 歲數＝數歲【宋】【元】【明】【宮】。（大正26，74d，n.14）


� 耆年：老年人。（《漢語大詞典（八）》，p.640）


� 果、斷：這是說修行的果和煩惱束縛的斷絕。參見瓜生津隆真《十住毘婆沙論（Ⅱ）》（《新國譯大藏經》13，p.234，n.5）


� 韋＝毘【宋】【元】【明】【宮】。（大正26，74d，n.15）


� 印度社會的四種階級。即婆羅門、剎帝利、吠奢、首陀羅。又稱四種姓、四姓種或四品人。


(1)婆羅門（brāhmaṇa）︰意即職司祈禱之人。譯作淨行或承習，又稱梵志、梵種、梵志種、婆羅門種，指婆羅門教的僧侶及學者階級，居四姓的最上位，職司學習吠陀而教授之。又掌管祈禱，為神人交通的媒介。


(2)剎帝利（kṣatriya）︰又作剎利麗、剎利，譯作田主。又稱剎利種，別稱王種（rājanya）指國王及武士階級，位於四姓的第二位。然佛典多以其為第一位，掌管政治及軍事。


(3)吠奢（vaiśya）︰又作毗舍、毗奢、吠舍、鞞舍，譯作居士、田家、商賈或隨類。又名工師種、居士種。即指所謂平民階級，位於四姓的第三位，乃從事農牧工商等生產事業者。


(4)首陀羅（śūdra）︰又作輸陀羅、戌陀羅、戌達羅、旃陀羅或首陀，譯作農、農人。又稱惡種、殺生種、田農種、田家種。乃最卑賤的奴隸階級，以奉侍前三姓為職責。又，依《摩奴法典》所述，可知四姓的界限。（《中華佛教百科全書(四)》，p.1540）


� 估＝賈【宋】【元】【明】【宮】。（大正26，74d，n.16）


�十二頭陀：即修治身心、除淨煩惱塵垢之十二種梵行。頭陀，修治等意。又作十二誓行、十二杜多功德、頭陀十二法行。十二頭陀之行者，稱十二法人。


 (一)在阿蘭若處，即遠離聚落，住空閑寂靜處。


 (二)常行乞食，即於所得之食不生好惡念頭。


 (三)次第乞食，即不擇貧富，次第行步乞食。


 (四)受一食法，即日僅受一食，以免數食妨礙一心修道。


 (五)節量食，即於一食中節制其量，若恣意飲啖，腹滿氣漲，妨損道業。


 (六)中後不得飲漿，即過中食後不飲漿，若飲之心生樂著，不能一心修習善法。


 (七)著弊納（衲）衣，若貪新好之衣，則多損道行之追求。


 (八)但三衣，但持安陀會、鬱多羅僧、僧伽梨三衣，不多亦不少。


 (九)塚間住，即住塚間，見死屍臭爛狼藉火燒鳥啄，修無常苦空之觀，以厭離三界。


 (十)樹下止，效佛所行，至樹下思惟求道。


 (十一)露地住，即坐露地，使心明利，以入空定。


 (十二)但坐不臥，若安臥，慮諸煩惱賊常伺其便。（《佛光大辭典》，p.347）


�玄遠：指深遠微妙的哲理。（《漢語大詞典(二)》p.302）


� [1]欝頭藍弗=鬱頭藍弗（Udraka Rāmaputra）（人名，按：兩者皆同音義，詞典多用後者）。《智度論》17曰：「鬱陀羅伽仙人。」同一梵語也。佛出家而問道之仙人名。《慧琳音義》26曰：「鬱頭藍弗，此云獺戲子，坐得非想定，獲五神通。飛入王宮，遂失定，徒步歸山。」。（《丁福保佛學大辭典》p.2997）


[2]印順法師《印度之佛教》p.19-p.20：「釋尊…訪鬱頭藍弗於王舍城外森林中，彼以非想非非想為涅槃，即泯『想』、『非想』之差別，而住於平等寂靜之知見。」


� 阿羅邏迦蘭（巴Āļāra-kālāma）：釋尊出家後最先參訪、問道的外道仙人…〔阿羅邏迦蘭〕意譯自誕、懈怠等，住在中印度王舍城附近（一說毗舍釐城附近），在當時之六師外道中頗富盛名，與鬱陀羅摩子並稱於世。相傳其弟子有三千人，為正統婆羅門以外的修定主義者，以無所有處定為理想的境地。釋尊出宮後，先訪之以問出離的要法，仙人告以「無所有處定即為究竟解脫」，釋尊不久即修得此種禪定，然旋即知其並非解脫之道。因此，乃離仙人而去。及釋尊成道初轉法輪時，欲度化仙人，而仙人則已逝世。《過去現在因果經》卷3、《修行本起經》卷下、《中本起經》卷上等，以為阿羅邏與迦藍是二人的名字，而《佛本行集經》卷21及其他諸本，則多以之為一人之名。（《中華佛教百科全書》p.3197 ）


� 置：(一)廢棄，捨棄。(二)擱置，放下。（《漢語大詞典(二)》p.1024）


� 毀訾：毀謗，非議。（《漢語大詞典(二)》p.1469）


� 佛自讚身，毀訾他人：瓜生津隆真《十住毘婆沙論Ⅱ》（《新國譯大藏經》釋經論部13）p.237，n.6：參照《大毘婆沙論》卷44、卷76、卷173﹙大正27，229a、392a、871c﹚；《大智度論》卷26﹙大正25，251b﹚。


�《賢愚經》卷4〈出家功德尸利苾提品〉第22 (大正4，377b11-13)：「唯我一人，於法自在，唯我獨乘六度寶車、被忍辱鎧，於菩提樹下，坐金剛座，降魔王怨，獨得佛道；無與我等。」


� 尼揵子：(論師)（梵nirgrantha，巴Nigrantha）…二十種外道之一…後世稱之為耆那教。…此一教派以修苦行及離世間之衣食束縛，期能遠離煩惱（結）及三界之繫縛，故又有離繫、無繫、不繫、無結或無繼等譯名。


又，以此外道裸形不穿衣，故佛典中貶稱之為無慚外道或裸形外道。


又，因此派謂現世所受之苦皆為宿作之因所引起，故又稱宿作因論師或諸因宿作宗…。（《中華佛教百科全書(四)》p.1681）


� 弊惡：惡劣。（《漢語大詞典(二)》p.1317）


� 〔1〕《中阿含經》卷4〈業相應品〉第2〈尼乾經〉第19 (大正1，443c17- 444a8)：「…若諸尼乾作是說者，於如法中得五詰責，為可憎惡。云何為五？今此眾生所受苦樂皆因本作，若爾者，諸尼乾等本作惡業。所以者何？因彼故，諸尼乾於今受極重苦，是謂尼乾第一可憎惡。


復次，眾生所受苦樂皆因合會，若爾者，諸尼乾等本惡合會。所以者何？因彼故，諸尼乾於今受極重苦，是謂尼乾第二可憎惡。


復次，眾生所受苦樂皆因為命，若爾者，諸尼揵等本惡為命。所以者何？因彼故，諸尼乾於今受極重苦。是謂尼乾第三可憎惡。


復次，眾生所受苦樂皆因見也，若爾者，諸尼乾等本有惡見。所以者何？因彼故，諸尼乾於今受極重苦。是謂尼乾第四可憎惡。


復次，眾生所受苦樂皆因尊祐造，若爾者，諸尼乾等本惡尊祐。所以者何？因彼故，諸尼乾於今受極重苦。是謂尼乾第五可憎惡。


若諸尼乾因本所作惡業、惡合會、惡為命、惡見、惡尊祐，為惡尊祐所造；因彼故，諸尼乾於今受極重苦，是謂因彼事故，諸尼乾等為可憎惡。」


〔2〕《雜阿含經》卷49〈第1308經〉(大正2，359c14-18)：「…爾時，世尊說偈答言：


『死瘦之野狐，常共師子遊，終日小羸劣，不能為師子；


尼乾大師眾，虛妄自稱嘆，是惡心妄語，去羅漢甚遠。』」


  〔3〕參見瓜生津隆真《十住毘婆沙論Ⅱ》（《新國譯大藏經》釋經論部13）p.237，n.8：五邪命法：一名矯異，二名自親，三名激動，四名抑揚，五名因利求利。


參見《十住毘婆沙論》卷2〈4 淨地品〉（大正26，29b8-c7)。


〔4〕另參見《大智度論》卷19〈序品〉第1 (大正25，203a17-23)：「問曰：何等是五種邪命？答曰：一者、若行者為利養故，詐現異相奇特；二者、為利養故，自說功德；三者、為利養故，占相吉凶，為人說；四者、為利養故，高聲現威，令人畏敬；五者、為利養故，稱說所得供養以動人心。邪因緣活命故，是為邪命。」


� 不可：指缺點、過錯。（《漢語大詞典(一)》p.394）


� 參見《普曜經》卷7〈商人奉麨品〉第22 (大正3，526b14-23)：「爾時，提謂波利之等與賈人俱五百為侶，於時，樹木華實茂盛，演佛之音，七日不動不搖。時有梵天厥名識乾，住于梵天，見佛新得道快坐七日，未有獻食者，我當求人令飯上佛，即使五百賈人皆躓不行。識乾先世五百賈人之知識也，欲度之故，故使然矣。提謂波利怖，還與眾人共議，天即時而讚偈言：如來成佛道，所願已具足；汝等貢上食，因是轉法輪。」


� 往古：古昔，從前。（《漢語大詞典(三)》p.935）


�〔1〕古仙人道：印順法師著《佛法概論》p.169：「釋尊從正覺中，開示了緣起支性，更開示了聖道支性。聖道是恰到好處的道德，是向上、向正覺所必經的常道，所以稱為『中道』、『正道』、『古仙人道』。這是佛陀所開示的惟一的人生正道──八正道。」


〔2〕《雜阿含經》卷12(大正02，80c17~21)：「我時作是念：我得古仙人道、古仙人逕、古仙人道跡。古仙人從此跡去，我今隨去。譬如有人遊於曠野，披荒覓路，忽遇故道古人行處，彼則隨行，漸漸前進。見故城邑、故王宮殿、園觀浴池、林木清淨。」


� 相違：彼此違背。（《漢語大詞典(二)》p.1135）


� 參見《十住毘婆沙論》卷10〈四十不共法品〉第21 (大正26，73c27-28)：「是三昧唯一切智人有，餘人所無。是故名為金剛三昧。」 


� 咎：罪過，過失。（《漢語大詞典(二)》p.309）


� 遺餘：剩餘，遺留。（《漢語大詞典(二)》p.1186）


� 通身：全部。（《漢語大詞典(十)》p.920）


� 寂滅（梵語vyupaśama，巴利語 vūpasama）：略作滅。即指度脫生死，進入寂靜無為之境地。此境地遠離迷惑世界，含快樂之意，故稱寂滅為樂。《增一阿含經》卷23（大正2，672b）：「一切行無常，生者必有死；不生必不死，此滅最為樂。」概謂對生死之喧動不安而言，不生不死之寂靜安穩即稱為寂滅。又特指小乘之涅槃。僧傳中，僧尼之死通稱為「寂」，亦是寂滅之略稱，含有進入涅槃之意；又常作示寂、入寂、圓寂。 （《佛光大辭典》p.4505.1）


� 戲論（梵語prapañca）：謂錯誤無意義之言論。即違背真理，不能增進善法而無意義之言論。[1]《佛遺教經》：「汝等比丘！若種種戲論，其心則亂，雖復出家，猶未得脫。是故比丘！


常急捨離亂心戲論，若汝欲得寂滅樂者，唯當善滅?戲論之患，是名不戲論。」(大正12，1112a10-13)《佛遺教經論疏》節要說二種戲論：(一)於真實之理生戲論，(二)於世間之事生戲論。


[2]《瑜伽師地論》卷91〈攝事分中契經事處擇攝第二之三〉(大正30，815a27-b1)：「此中能引無義思惟分別所發語言，名為戲論。何以故?於如是事勤加行時，不能少分增益善法，損不善法，是故說彼名為戲論。」


[3]《中論》卷3〈觀法品〉分戲論為「愛論」與「見論」兩種。愛論謂於一切法取著之心，見論為於一切法作決定解。鈍根者起愛論，利根者起見論；在家者起愛論，出家者起見論；天魔起愛論，外道起見論；凡夫起愛論，二乘起見論。[4]《佛性論》卷3述及三種、九種戲論。三種為：(一)貪愛，(二)我慢，(三)諸見；九種為：(一)通計我，(二)約計是我，(三)計我應生，(四)計我不更生，(五)計我有色應生，(六)計我無色應生，(七)計我有想應生，(八)計我無想應生，(九)計我非想非非想應生。（《佛光大辭典(七)》p.6439.1- p.6439.2）


� 顛倒（梵語viparyāsa）：指四種顛倒妄見。略稱四倒。可分為二：有為之四顛倒，指凡夫對於生死有為法所執之四種謬見─常顛倒、樂顛倒、我顛倒、淨顛倒。即凡夫不知此迷界之真實相，而於世間之無常執常、於諸苦執樂、於無我執我、於不淨執淨。(二)無為之四顛倒，指聲聞、緣覺二乘人雖對有為之四顛倒具有正見，然卻誤以為悟境（涅槃）是滅無之世界，而於涅槃無為法起四種妄見。即於涅槃之「常、樂、我、淨」妄執為「無常、無樂、無我、不淨」。前述之中，斷有為之四顛倒為二乘，斷有為、無為等八顛倒則為菩薩。（《佛光大辭典》p.1853）


� 作：興建，建造。（《漢語大詞典(一)》p.1245）


� 天祠（梵語deva-kula）：印度祭祠大自在天等天部諸神之所。（《佛光大辭典(二)》p.1357）


� 異身：異生身之意。指凡夫之身。參見瓜生津隆真《十住毘婆沙論Ⅱ》（《新國譯大藏經》釋經論部13）p.239，n.12。


� 咒願：向天或神佛禱祝，希望順遂或表示心願。（《漢語大詞典﹙二﹚》p.290）


� 法則：(一)制度；法度。唐‧杜甫《詠懷》之二“邦危壞法則，聖遠益愁慕。”(二)准則、規則。《荀子‧勸學》：“君子之學也，入乎耳，箸乎心，布乎四體，形乎動靜；端而言，蝡而動，一可以為法則。”(三)規律。（《漢語大詞典(二)》p. 1034）


� 五大（梵pañca mahā-bhūtāni）：


(一)構成萬物的五元素︰即地、水、火、風、空。又稱五大種，意為五種主要元素。在印度，大種作四類，或作五類、六類。俱舍家、唯識家等概用四大之說；而密教則專用五大或六大說，以其為萬象之本源，顯形則為大日如來的三昧耶形──五輪塔。


(二)指：「數論」二十五諦中的第二十到第二十四的五諦︰《金七十論》卷上云︰「五唯生五大，聲唯生空大，觸唯生風大，色唯生火大，味唯生水大，香唯生地大。(大正54，1250c12-13)」五唯又名五塵。地、水、火、風四大在佛教中稱能造四大種，色、聲、香、味、觸五境及其餘一切法，皆四大種所造。但數論顛倒能所，以五大為五塵所造。（《中華佛教百科全書(三)》p.953）


� 昴宿：星宿名。二十八宿之一。白虎七宿的第四宿。又名髦頭、旄頭。有亮星七顆(古代以為五顆，故有昴宿之精轉化為五老的傳說)。（《漢語大詞典(二)》p.682）


� 火法：火神之法，今稱護摩法。參見瓜生津隆真《十住毘婆沙論Ⅱ》（《新國譯大藏經》釋經論部13）p.239，n.16。


� 案，然蘇：點燃酥油。


蘇：同“酥”，酥油。（《漢語大詞典(九)》p.618）另參見瓜生津隆真《十住毘婆沙論Ⅱ》（《新國譯大藏經》釋經論部13）p.240，n.1。


� 貴：(一)貴重、重要。元‧歐陽玄《天馬賦》：“寶不自貴，以人而貴；物不自異，以人而異。”(二)崇尚、重視；以為寶貴。（《漢語大詞典(二)》p.147）


� 錠光﹙Dīpaṃkara﹚：即燃燈佛。為過去佛，為釋尊授記。參見瓜生津隆真《十住毘婆沙論Ⅱ》（《新國譯大藏經》釋經論部13）p.240，n.3。


�《雜阿含經》卷28 (大正02，205a7-8)：「何等為正道？謂正見乃至正定。」另參見《長阿含經》卷9 (大正01，55a7-8)。


�《中阿含經》卷25〈因品〉第4 (大正1，590a9-10)：「謂八邪道，邪見乃至邪定，是為八。」另參見《長阿含經》卷9 (大正1，55a9-11)。


� 參見《十住毘婆沙論》卷3〈發菩提心品〉第6 (大正26,，35c4-6)。


�〔老〕－【宋】【元】【明】【宮】。（大正26，76b，n.5）


� 真＝直【宋】【元】【明】【宮】。（大正26，76b，n. 6）


� 八真聖道，同「八正道」。


�〔故〕－【宋】【元】【明】【宮】。（大正26，76b，n. 7）


� 麩〔ㄈㄨ〕1.麩子，麩皮。2.指碎而薄的片狀物。﹙《漢語大詞典（十二）》p.1020﹚另參見瓜生津隆真《十住毘婆沙論Ⅱ》（《新國譯大藏經》釋經論部13）p.241，n.7：[麩-夫+戈]為[麩-夫+弋]之誤寫。[麩-夫+弋]指破碎的麥殼。


�〔道〕－【宋】【元】【明】【宮】。（大正26，76b，n.8）


� 《十住毘婆沙論》卷10〈四十不共法中難一切智人品〉第22 (大正26，74b4-8)：「若佛是一切智人者，應用《韋陀》等經書，而實不用是故，佛非一切智人。又《四韋陀羅經》有量有限，今世尚無盡能知者，況有盡知一切經書，是故無有一切智人。」


� 案：此「念力」應指「憶念力」。參考《十住毘婆沙論》卷7〈歸命相品〉第14：「問曰：云何名為歸依法？答曰：『親近說法者，一心聽受法，念持而演說，名為歸依法。』說法者於佛深法解說敷演，開示善惡、斷諸疑惑，常數親近往至其所，供養恭敬、一心聽受，以憶念力，執持不忘。」(大正26，54c26- 55a2)


� 誦：背誦。（《漢語大詞典(十一)》p.255）


� 出：高出，超出。北魏‧酈道元《水經注‧濰水》：“臺在城東南十里，孤立特顯，出於眾山。”﹙《漢語大詞典（二）》p.472﹚


� 參見《中阿含經》卷56〈晡利多品〉第3 (大正1，779, b24-c7)。


� 脾娑仙人﹙Viśvamitra﹚：毘沙密、毘奢密多，十位古仙人之一。參見瓜生津隆真《十住毘婆沙論Ⅱ》（《新國譯大藏經》釋經論部13）p.241，n.9。


另參考《佛本行集經》卷11〈習學技藝品〉第11 (大正3，703b2-8)：「時，淨飯王知其太子年已八歲，即會百官群臣宰相而告之言：卿等當知，今我化內，誰最有智？誰具技能、種種悉通，堪為太子作於師匠，教使學書及餘諸論？時諸臣等即報王言：大王當知，今有毘奢婆蜜多羅，善知諸論，最勝最妙，如是大師，堪教太子種種書論。」


� 《十住毘婆沙論》卷10〈四十不共法中難一切智人品〉第22 (大正26，74b8-15)：「復次！有經書能增長貪欲、歌舞、音樂等。若一切智人知是事者，即有貪欲。是經書者是貪欲因緣，若有因必有果。若一切智人不知此事，則不名一切智人。復次！有諸經書能助瞋恚、喜誑於人，所謂治世經書等。若知是事，則有瞋恚。何以故？有因必有果故，若不知則不名一切智人，是故知無一切智人！」


� 〔瞋恚〕－【宋】【元】【明】【宮】。（大正26，76b，n.9）


� （所）＋說【宋】【元】【明】【宮】。（大正26，76b，n.10）


� 〔處〕－【宋】【元】【明】【宮】。（大正26，76b，n.11）


� 智＝能【宋】【元】【明】【宮】。（大正26，76c，n.12）


� 出處待考，參見《阿毘達磨大毘婆沙論》卷47 (大正27，244b10-13)：「如人為鬼之所[魅-未+勿]惑。不應說而說、不應作而作、不應思而思。如是有情為諸煩惱所[魅-未+勿]惑故，起身語意三種惡行。」《阿毘達磨大毘婆沙論》卷47 (大正27，244b10-13)


� 豫＝預【宋】【元】【明】【宮】（大正26，76c，n.13）


� 難問：提出疑問，請教。《漢語大詞典（十一）》p.899﹚


� 調達﹙Devadatta﹚，即提婆達多。


� 《十住毘婆沙論》卷10〈四十不共法中難一切智人品〉第22 (大正26，74b20-21)：「復次！佛若盡知未來世事，應當豫知調達出家已破僧；若知者不應聽出家。」


� 語＝謂【宋】【元】【明】【宮】。（大正26，76c，n.14）


� 聽〔ㄊ一ㄥ〕：聽從，接受。（《漢語大詞典（八）》p.712）


�《出曜經》卷14〈利養品〉第14 (大正4，687b7-11)「昔佛在羅閱城竹園加蘭陀所。爾時有比丘名曰調達，聰明廣學，十二年中，坐禪入定，心不移易。十二頭陀初不缺減，起不淨觀、了出入息。世間第一法乃至頂法，一一分別，所誦佛經六萬，象載不勝。」


� 機關：計謀，心機。（《漢語大詞典（04）》p.1322）


� 激〔ㄐ一〕：急疾，猛烈，沖擊，射擊，撞擊。漢．司馬相如《上林賦》：“觸穹石，激堆埼，沸乎暴怒，洶湧澎湃。（《漢語大詞典（六）》p.170﹚


�〔者〕－【宮】。（大正26，76c，n.15）


� 迸〔ㄅㄥˋ〕：散裂，斷裂。（《漢語大詞典（十）》p.802）


� 參見《佛說興起行經》卷2 (大正4，170b11-c20)。


�《十住毘婆沙論》卷10〈四十不共法中難一切智人品〉第22 (大正26，74b23-25)：「復次！佛不知旃遮婆羅門女以婬欲謗。若佛先知，應告諸比丘，未來當有是事。」


� 參見《佛說興起行經》卷2 (大正4，170c21-172a9)。


� 遮：遏止，阻攔。（《漢語大詞典（十）》p.1153）


�《十住毘婆沙論》卷10〈四十不共法中難一切智人品〉第22 (大正26，74b25-27)：「復次！有梵志嫉佛故，於餘處殺梵志女孫陀羅，於祇洹塹中埋。佛不知是事，若知是者，應於諸梵志所救此女命。」


� 參見《佛說興起行經》卷1 (大正4，164c16-166a1)。


� 著：執著（《漢語大詞典（九）》p.429）。


� 雪＝宣【明】（大正26，77a，n.01）雪：洗刷，昭雪。（《漢語大詞典（十一）》p.620）


�《十住毘婆沙論》卷10〈四十不共法中難一切智人品〉第22 (大正26，74c1-4)：「佛入婆羅門聚落乞食，空鉢而出。不能豫知魔時轉諸人心，乃至不得一食；佛若知者，則不應入婆羅門聚落。是故知：佛不盡知未來事。」


� 以：〔介詞〕為。（《漢語大詞典（一）》p.1081）


� 飲＝飯【宋】【元】【明】【宮】。（大正26，77a，n.02）


� 迎逆：猶迎接。晉‧法顯《佛國記》：“客僧往到，舊僧迎逆，代擔衣缽。”唐‧玄奘《大唐西域記‧拘尸那揭羅國》：“婆羅門馳往迎逆，問所從至，請入僧坊，備諸供養。”（《漢語大詞典（十）》p.744）


� 逆：倒向，反向。《西京雜記》卷二：“瓠子河決，有蛟龍從九子自決中逆上入河，噴沫流波數十里。”（《漢語大詞典（十）》p.824）


� 趣：赴，前往。（《漢語大詞典（九）》p.1142）


� 《十住毘婆沙論》卷10〈四十不共法中難一切智人品〉22 (大正26，74c4-8)：「阿闍世王欲害佛故放守財醉象，佛不知故，入王舍城乞食。若豫知者，則不應入城，是故不知未來事。不知未來事故，則非一切智人。」


�〔佛故〕－【宋】【元】【明】【宮】。（大正26，77a，n.03）


� 隨蘭若﹙Verañjā﹚：亦作韋羅闍、毘蘭若，喬薩羅國一城市名。佛陀三月食馬麥之處。參見瓜生津隆真《十住毘婆沙論Ⅱ》（《新國譯大藏經》釋經論部13）p.244，n.4及p.233，n.13。另參考：


〔1〕《大寶積經》卷28 (大正11，154c19-21)：「如來昔在毘蘭多國，受毘蘭若婆羅門請，三月安居而食麥…」


〔2〕《十住毘婆沙論》卷10〈四十不共法中難一切智人品〉第22 (大正26，74c8-10)：「〔佛〕受其請，將諸比丘詣韋羅闍國，是婆羅門忘先請故，使佛食馬麥。」


� 洹＝涅【宮】。（大正26，77a，n.04）


� 須涅叉多羅﹙Sunakṣatra﹚：曾經擔任佛陀的侍者，但對佛陀的話不很相信。參見瓜生津隆真《十住毘婆沙論Ⅱ》（《新國譯大藏經》釋經論部13）p.234，n.1。


� 《十住毘婆沙論》卷11〈四十不共法中善知不定品〉第23 (大正26，82a1-4)：「四不守護法者，諸佛不守護身業、不護口業、不護意業、不護資生。何以故，是四事於他不護？不作是念：我身、口、意、命，恐他人知。」





� 已＝以【宮】。下同（大正26，77b，n.04）


� 惡＝苦【宮】。（大正26，77b，n.05）


� 〔已〕－【宋】【元】【明】【宮】。（大正26，77b，n.06）


� 聽〔ㄊ一ㄥ〕：聽憑，任憑。（《漢語大詞典（八）》p.713）


� 制：指帝王的命令。《禮記‧曲禮下》：“國君死社稷，大夫死眾，士死制。”鄭玄注：“制，謂君教令，所使為之。”（《漢語大詞典（二）》p.661）


� 不見擯、滅擯、不共住： 


〔1〕不見擯：丹丘沙門有嚴，《止觀輔行助覽》卷2 (大正55，875b18-22 // Z 2:4，244a9-13 // R99，487a9-13)：「律有三擯：一、不見擯，二、不懺擯，三、惡邪不除擯。若人犯夷，人勸懺悔，答云：〔1〕我不見罪；佛令作不見擯。〔2〕又若犯者，人勸懺悔，答云：我雖見罪，不能懺悔，佛令作不懺擯。〔3〕若如利吒言：婬欲不障道，佛令作惡邪不除擯。」


另參考印順法師，《初期大乘佛教之起源與開展》p.384：「不見罪舉罪﹙或譯不見擯﹚。」


〔2〕滅擯：印順法師，《原始佛教聖典之集成》p.378：「滅擯，逐出僧團。」


〔3〕不共住：印順法師，《原始佛教聖典之集成》p.136：「不共住﹙asaṃvāsa﹚是驅出於僧伽以外，失去比丘（或比丘尼）的資格，不能再在僧伽中，共享應得的權利，盡應盡的義務。」


另參見瓜生津隆真《十住毘婆沙論Ⅱ》（《新國譯大藏經》釋經論部13）p.247，n.4-6。


� 不分卷及品【宋】【元】【明】【宮】。（大正26，77c，n.07）


�不分卷及品【宋】【元】【明】【宮】。﹙大正26，77d，n.9﹚


� 道法：即佛法。晉．慧遠《沙門不敬王者論‧體極不兼應》：“常以為道法之與名教，如來之與堯孔，發致雖殊，潛相影響，出處誠異，終期則同。” ﹙《漢語大詞典﹙十﹚》，p.1063﹚


�〔又〕－【宋】【元】【明】【宮】。﹙大正26，77d，n.10﹚


� 案，諸姓：指諸「種姓」。


� 案：結戒，即「制戒」。


� 敕：古時自上告下之詞。漢時凡尊長告誡後輩或下屬皆稱「敕」。南北朝以後特指皇帝的詔書。﹙《漢語大詞典﹙五﹚》，p.457﹚


� 人＋（人）【宋】【元】【明】【宮】。﹙大正26，77d，n.11﹚


� 利＝行【宋】【元】【宮】。﹙大正26，78d，n.1﹚


� 案：「鬪」同「鬥」。鬥亂：紛亂。﹙《漢語大詞典﹙十二﹚》，p.711﹚


�〔得〕－【宋】【元】【明】【宮】。﹙大正26，78d，n.2﹚


� 是：﹙代詞﹚此，這。﹙《漢語大詞典﹙五﹚》，p.659﹚


� （聞）＋斷【宋】【元】【明】【宮】＊﹙大正26，78d，n.3﹚


� （聞）＋斷【宋】【元】【明】【宮】＊﹙大正26，78d，n.3-1﹚


� 務：從事，致力。﹙《漢語大詞典﹙八﹚》，p.586﹚


� 興＝多【宋】【元】【明】【宮】。﹙大正26，78d，n.4﹚


興：產生。﹙《漢語大詞典﹙二﹚》，p.163﹚


� 任＝住【元】。﹙大正26，78d，n.5﹚


� 宜然：應該這樣。﹙《漢語大詞典﹙三﹚》，p.1373﹚


� 儻＝倘【明】。﹙大正26，78d，n.6﹚


儻：或許，也許。﹙《漢語大詞典﹙一﹚》，p.1742﹚


� 能：


〔1〕猶「而」，表示轉折。《墨子‧天志下》：“今有人於此，能少嘗之甘謂甘，多嘗為苦…”


〔2〕如許，這樣。唐．杜甫《茅屋為秋風所破歌》：“南村群童欺我老無力，忍能對面為盜賊…。”﹙《漢語大詞典﹙六﹚》，p.1266﹚


� 衰〔ㄘㄨㄟ〕：引申為倒霉。﹙《漢語大詞典﹙九﹚》，p.28﹚


� 推：推斷，推論。﹙《漢語大詞典﹙六﹚》，p.668﹚


� 住止：居留，住宿。﹙《漢語大詞典﹙一﹚》，p.1276﹚


� 《十住毘婆沙論》卷10〈四十不共法品〉第21：「四十不共法者，一者飛行自在…十、善知不定事…。」(大正26，71c19-23)


� 命＝令【宋】【元】【明】【宮】。﹙大正26，78d，n.7﹚


� 第一樂：參考《大智度論》卷8〈序品〉第1：「佛言：涅槃第一樂。」(大正25，120c21)


� 無上：至高，無出其上。《荀子‧君子》：“尊無上矣。”﹙《漢語大詞典﹙七﹚》，p.97﹚


� 《普曜經》卷7〈商人奉麨品〉第22 (大正3，526b14-23)：「爾時，提謂波利之等與賈人俱五百為侶，於時，樹木華實茂盛，演佛之音，七日不動不搖。時有梵天厥名識乾，住于梵天，見佛新得道快坐七日，未有獻食者，我當求人令飯上佛，即使五百賈人皆躓不行。識乾先世五百賈人之知識也，欲度之故，故使然矣。提謂波利怖，還與眾人共議，天即時而讚偈言：


如來成佛道，所願已具足；汝等貢上食，因是轉法輪。」


� 參見《雜阿含經》卷12(大正02，80c17-21)：「我時作是念：我得古仙人道、古仙人逕、古仙人道跡。古仙人從此跡去，我今隨去。譬如有人遊於曠野，披荒覓路，忽遇故道古人行處，彼則隨行，漸漸前進。見故城邑、故王宮殿、園觀浴池、林木清淨。」


� 《十住毘婆沙論》卷10〈四十不共法中難一切智人品〉第22 (大正26，76a27-29)：「過去錠光等諸佛皆先出世，其法則古出，《韋陀》是後出。若汝以先久為貴者，此諸佛及法，則應是貴。」


� 名＋（為）【宋】【元】【明】【宮】。﹙大正26，78d，n.8﹚


� 相違：互相違背。違：相反。﹙《漢語大詞典﹙十﹚》，p.1111﹚


� 負處：猶錯處。﹙《漢語大詞典﹙十﹚》，p.62﹚


另參考瓜生津隆真《十住毘婆沙論Ⅰ》﹙《新國譯大藏經》釋經論部13，p.253，n.4﹚：在辯論中敗北。


� 皆＝智【宋】【元】【明】【宮】。﹙大正26，79d，n.1﹚


� 〔1〕參見《十住毘婆沙論》卷10〈四十不共法品〉第21：「金剛三昧者，諸佛世尊金剛三昧是不共法--無能壞故；於一切處無有障礙故；得正遍知故；壞一切法障礙故；等貫穿故；得諸功德利益力故；諸禪定中最上故；無能壞者--是故名為金剛三昧。如金剛寶無物能破者，是三昧亦如是，無有法可以壞者，是故名：金剛三昧。」(大正26，73b27-c4)


〔2〕《大智度論》卷27〈序品〉第1 (大正25，260b25-29)：「以道智具足一切智，以一切智具足一切種智，以一切種智斷煩惱習亦如是。先說一切種智，即是一切智。道智，名金剛三昧；佛初心即是一切智、一切種智，是時煩惱習斷。」


� 卷第九終【宋】【元】【明】【宮】。﹙大正26，79d，n.2﹚

